
Broj: 02-04-35541-3/22 
Sarajevo, 15.09.2022. godine 
 

Na osnovu člana 26. i 28. stav (4) Zakona o Vladi Kantona Sarajevo (“Službene novine 
Kantona Sarajevo”, broj: 36/14 - Novi prečišćeni tekst i 37/14 - Ispravka) Vlada Kantona Sarajevo, 
na 234. vanrednoj sjednici održanoj 15.09.2022. godine, donijela je 
 
 

Z A K LJ U Č A K 
 

1. Utvrđuje se prijedlog Odluke o davanju saglasnosti Zavodu za izgradnju Kantona Sarajevo i 
Direkciji za puteve Kantona Sarajevo, za zaključivanje Ugovora o kupoprodaji privremenog 
objekta radi rušenja, između Kantona Sarajevo, Ministarstvo saobraćaja - Direkcija za 
puteve Kantona Sarajevo i Zavoda za izgradnju Kantona Sarajevo sa jedne strane i 
Tucaković Ilijaza sa druge strane, u svrhu izgradnje „IX“ transverzale - rondo u ul. Safeta 
Zajke, a u skladu sa Odlukom o usvajanju Okvira za otkup imovine i naknade radi 
realizacije projekta izgradnje gradskih saobraćajnica u Kantonu Sarajevo broj: 01-04-
19714/21 („Službene novine Kantona Sarajevo“, broj: 18/21). 

 
2. Prijedlog Odluke iz tačke 1. ovog zaključka dostavlja se Skupštini Kantona Sarajevo na 

nadležno odlučivanje.  
 
 
           P R E M I J E R  
 
                Edin Forto  
 
 
 
 
Dostaviti: 
1. Predsjedavajući Skupštine Kantona Sarajevo, 
2. Skupština Kantona Sarajevo,         
3. Zamjenici predsjedavajućeg Skupštine Kantona Sarajevo (3x),  
4. Premijer Kantona Sarajevo, 
5. Zavod za izgradnju Kantona Sarajevo, 
6. Pravobranilaštvo Kantona Sarajevo, 
7. Evidencija, 
8. A r h i v a. 
 
 



BOSNA I HERCEGOVINA 

Federacija Bosne i Hercegovine 

KANTON SARAJEVO 

Skupština Kantona Sarajevo  

 

Na osnovu člana 18. tačka m) Ustava Kantona Sarajevo („Službene novine Kantona Sarajevo“, br.1/96, 

2/96, 3/96, 16/97, 14/00, 4/01, 28/04 i 6/13), člana 24. tačka a) Zakona o ministarstvima i drugim 

organima uprave Kantona Sarajevo („Službene novine Kantona Sarajevo br. 36/21 i 1/22), člana 15. 

stav (3) Zakona o pravobranilaštvu („Službene novine Kantona Sarajevo, br: 33/08 – Novi prečišćeni 

tekst, 7/12 i 44/16) i člana 7. Odluke o usvajanju Okvira za otkup imovine i naknade radi realizacije 

projekta izgradnje gradskih saobraćajnica u Kantonu Sarajevo broj: 01-04-19714/21 („Službene novine 

Kantona Sarajevo“ 18/21)  Skupština Kantona Sarajevo je na ________ sjednici održanoj _______2022. 

godine donijela  

ODLUKU 

o davanju saglasnosti za zaključivanje kupoprodajnog ugovora u skladu sa članom 7. Odluke o 

usvajanju Okvira za otkup imovine i naknade radi realizacije projekta izgradnje gradskih 

saobraćajnica u Kantonu Sarajevo 

I 

 Daje se saglasnost Zavodu za izgradnju Kantona Sarajevo i Direkciji za puteve Kantona 

Sarajevo za zaključivanje ugovora o kupoprodaji privremenog objekta radi rušenja, vanknjižno 

vlasništvo Tucaković Ilijaza u svrhu izgradnje „IX“ transverzale – rondo u ul. Safeta Zajke, a u skladu 

sa Odlukom o usvajanju Okvira za otkup imovine i naknade radi realizacije projekta izgradnje gradskih 

saobraćajnica u Kantonu Sarajevo broj: 01-04-19714/21 („Službene novine Kantona Sarajevo“ 18/21) 

uz isplatu iznosa od 392.715,09 KM.   

II 

 Ovlašćuju se direktori Zavoda za izgradnju Kantona Sarajevo i Direkcije za puteve Kantona 

Sarajevo da potpišu ugovor iz tačke I ove Odluke sa prodavcem označenih nekretnina. 

 

III 

 Ovlaštenje se daje u svrhu rješavanja imovinsko-pravnih odnosa u skladu sa odredbom člana 7. 

Odluke o usvajanju Okvira za otkup imovine i naknade radi realizacije projekta izgradnje gradskih 

saobraćajnica u Kantonu Sarajevo broj: 01-04-19714/21 („Službene novine Kantona Sarajevo“ 18/21) 

IV 

Ova Odluka stupa na snagu od narednog dana od dana objavljivanja u "Službenim novinama 

Kantona Sarajevo“. 

 

Broj: ______2022.                PREDSJEDAVAJUĆI 

Sarajevo,________ 2022.godine             SKUPŠTINE KANTONA SARAJEVO  

         Elvedin Okerić  



     OBRAZLOŽENJE 

PRAVNI OSNOV: 

Odredbama člana 18. tačka m) Ustava Kantona Sarajevo (“Službene novine Kantona Sarajevo”, br. 

1/96, 2/96 - lspravka, 3/96 - Ispravka,  6/97, 14/00, 4/01, 28/04 i 6/13) je propisano da Skupština Kantona 

Sarajevo u svojoj nadležnosti vrši druge poslove utvrđene federalnim propisima, ovim Ustavom i 

kantonalnim propisima. 

 

Članom 7. Odluke o usvajanju Okvira za otkup imovine i naknade radi realizacije projekta 

izgradnje gradskih saobraćajnica u Kantonu Sarajevo broj: 01-04-19714/21 („Službene novine Kantona 

Sarajevo“ 18/21) propisana je procedura rješavanja imovinsko-pravnih odnosa za privremene poslovne 

objekte na trasi IX transverzale – rondo u ul. Safeta Zajke, zajedno sa vezom IX transverzale sa LOT-om 

2C „Sarajevske obilaznice“ (600m). 

 

Članom 15. stav 3) Zakona o pravobranilaštvu (“Službene novine Kantona Sarajevo“, br: 33/08 - 

Novi prečišćeni tekst, 7/12 i 44/16) je propisana obaveza Zavoda za izgradnju Kantona Sarajevo kao 

samostalne upravne organizacije za pribavljanje saglasnosti Skupštine Kantona Sarajevo prije zaključenja 

ugovora imovinsko-pravne prirode. 

 

RAZLOZI ZA DONOŠENJE 

Dana 27.04.2021.godine od strane Skupštine Kantona Sarajevo usvojena je Odluka o usvajanju 

Okvira za otkup imovine i naknade radi realizacije Projekta izgradnje gradskih saobraćajnica u Kantonu 

Sarajevo broj: 01-04-19714/21 („Službene novine Kantona Sarajevo“ 18/21), odnosno izgradnje i 

rekostrukcije dionica primarnih gradskih saobraćajnica koje se finansiraju iz kreditnih sredstava Evropske 

banke za obnovu i razvoj i to: 

a) I transverzala poddionica „Tunel Kobilja Glava“ i poddionica „Tunel Kobilja glava-Donji Hotonj“ (2.9 

km); 

b) IX transverzala – rondo u ul- Safeta Zajke, zajedno sa vezom IX trasnverzale sa LOT-om 2C 

„Sarajevske obilaznice“ (600 m). 

 

Ova Odluka donesena je radi rješavanja imovinsko-pravnih odnosa u skladu sa principima i pravima na 

naknade koje su utvrđene Okvirom za otkup imovine i naknada, odnosno radi ispunjenja obaveza iz 

međunarodnog i supsidijarnih ugovora zaključenih između BiH, FBiH, Kantona Sarajevo  i Direkcije za 

puteve KS kao projektnog entiteta, zaključenih sa EBRD-om kojima je preuzeta obaveza implementacije 

Okolišne i društvene politike EBRD-A iz 2014.godine.  

Ovom odlukom propisane su procedure i aktivnosti koje će provoditi Direkcija za puteve Kantona Sarajevo, 

Zavod za izgradnju Kantona Sarajevo i Pravobranilaštvo KS u sporazumnoj fazi rješavanja imovnisko-

pravnih odnosa. 

 

Članom 11. Odluke Direkcija za puteve KS se obavezuje da putem Zavoda za izgradnju Kantona Sarajevo 

objavi javni oglas kojim se pozivaju zainteresovana lica radi pokušaja sporazumnog rješavanja prava 



vlasnišva i ostalih prava propisanih ovom Odlukom, te se datum završetka ili isteka poziva za sporazumno 

sticanje prava vlasništva smatra krajnjim datumom za priznavanje prava na naknadu u smislu ove Odluke.  

 Dana 18.05.2021.godine od strane ovog Zavoda u dnevnim novinama Oslobođenje i Avaz 

objavljeni su javni oglasi kojim se pozivaju zainteresovana lica da podnesu zahtjev za rješavanje 

imovinsko-pravnih odnosa na protokol Zavoda u roku od 15 dana od dana objavljivanja u dnevnim 

novinama. 

Od strane Tucaković Ilijaza – vanknjižnog vlasnika privremenog poslovnog objekta dana 

27.05.2021.godine podnešena je prijava na javni oglas – zahtjev za rješavanje imovinsko-pravnih odnosa.  

Članom 7. stav (1) Odluke navedeno je da vlasniku privremenog poslovnog objekta kome je od strane 

općine izdata privremena urbanistička saglasnost ili odobrenje za građenje, kao i za privremene poslovne 

objekte sa kojima je naknadno izvršen pravni promet, priprada pravo na naknadu u visini građevinske 

vrijednosti prema zatečenom stanju na krajnji datum kako je propisano ovom odlukom i da će procjenu 

građevinske vrijednosti utvrditi komisijski sudski vještaci građevinske, arhitektonske i mašinske struke.  

 

Članom 7. stav (3) Odluke navedeno je da vlasniku privremenog poslovnog objekta, odnosno njegovom 

srodniku u pravoj liniji prvog stepena koji ličnim radom (obrt ili srodna djelatnost), odnosno kao osnivač 

ili suosnivač privrednog društva (d.o.o., d.d., d.no., k.d.) obavlja registrovanu poslovnu djelatnost, koju 

namjerava prekinuti ili nastaviti, ima pravo na izgubljenu dobit koju utvrđuje sudski vještak finansijske 

struke.  

Izgubljena dobit iz stava (3) ovog člana obuhvata: 

a) zakupninu za 6 mjeseci koju je vlasnik ostvarivao kao zakupodavac objekta;  

b) izgubljenu dobit obrta, srodne djelatnosti ili privrednog društva za 6 mjeseci kao razliku prihoda i 

rashoda, na bazi prosječnih vrijednosti poslovanja u posljednje tri godine koje su evidentirane u nadležnoj 

poreskoj upravi , kao i troškove preseljenja; 

c) plaće uposlenika koji su na referentni datum bili u radnom odnosu kod poslodavca iz stava (4) ovog člana 

ukoliko poslodavac nastavlja obavljanje poslovne djelatnosti na drugom mjestu i to plaće za period od 6 

mjeseci, koje se isplaćuju na račun društva; 

d) otpremnine uposlenika koji su na referentni datum bili u radnom odnosu kod poslodavca u visini plaća 

za period od 6 mjeseci u visini prosječne plaće radnika isplaćene u periodu posljednih 6 mjeseci u slučaju 

kada poslodavac prekida poslovnu djelatnost, koje se isplaćuju na račun uposlenika. 

 

Članom 7. Odluke stav (6) navodi se da u slučaju zaključenja ugovora o kupoprodaji, vlasniku pripadaju 

troškovi preseljenja u visini koje procijeni odgovarajući sudski vještak po KM/m2 neto korisne površine 

objekta.  

 

Od strane Ministarstva saobraćaja Kantona Sarajevo – Direkcije za puteve KS u skladu sa članom 7. Odluke 

angažovani su vještaci građevinske, arhitektonske, mašinske i ekonomske struke radi procjene građevinske 

vrijednosti nekretnine, mašinskih instalacija i izgubljene dobiti po osnovu zakupnine i izgubljene dobiti 

obrta, srodne djelatnosti ili privrednog društva za 6 mjeseci.  

Nakon izlaska na lice mjesta sa strankama i gore navedenim vještacima od strane stalnih sudskih vještaka 

Suada Masleše, dipl.ing.arh i Ferida Ibrahimovića, dipl.ing.građ sačinjen je Nalaz i mišljenje procjene 



sadašnje građevinske vrijednosti privremenog poslovnog objekta, od strane stalnog sudskog vještaka 

mašinske struke Poturović Tarika sačinjen je Elaborat o procjeni vrijednosti instalacija za grijanje i 

klimatizaciju na objektu i od strane vještaka ekonomske struke Vahide Humo sačinjen je Nalaz procjene iz 

osnova izgubljene dobiti i naknade za uposlenike.  

U smislu člana 7. Stav 7. od strane ovog Zavoda sačinjen je nacrt ponude koja je upućena Direkciji za 

puteve na saglasnost, koja je svojim dopisom dala saglasnosti na nacrt ponude. 

 

Od strane ovog Zavoda dana 06.092021.godine stranci Tucaković Ilijazu upućena je zvanična ponuda koja 

je prihvaćena dana 14.09.2021.godine. 

 

Od strane notara Hamidović Nerminke sačinjen je nacrt Ugovora o kupoprodaji privremenog poslovnog 

objekta.  

 

U skladu sa članom 7. Odluke i članom15. Zakona o pravobranilaštvu (“Službene novine KS”, br. 

33/08, 7/12 i 44/16) Pravobranilaštvo Kantona Sarajevo je aktom broj: M-183/21 od 24.01.2022.godine 

navelo da su uvidom u dostavljeni nacrt Ugovora o kupoprodaji privremenog objekta radi rušenja utvrdili 

da nosiocu određenog stvarnog prava na tom objektu pripada pravo na naknadu na ime građevinske 

vrijednosti objekta, troškova preseljenja i ugrađene opreme za grijanje i klimatizaciju u skladu sa Odlukom 

Skupštine KS o usvjanju Okvira za preslejenje za otkup imovine i naknade radi realizacije projekta 

izgradnje gradskih saobraćajnica u KS. 

 Što se tiče naknade za izgubljenju dobit Pravobranilaštvo je mišljenja da shodno članu 7. Stav 3. 

Odluke pravo na naknadu Tucaković Ilijazu ne pripada, i da je sa tim potrebno uskladiti Ugovor, te da pravo 

na naknadu za izgubljenu dobit, utvrđenu od strane vještaka finansijske struke, ima vlasnik privremenog 

poslovnog objekta, odnosno njegov srodnik u pravoj liniji prvog stepena, koji ličnim radom, odnosno kao 

osnivač ili suosnivač privrednog društva obavlja registrovanu poslovnu djelatnost, što u konkretnom slučaju 

nije slučaj, obzirom da je djelatnost registrovana na ime supruge Tucaković Ilijaza.  

Nakon dostavljenog Mišljenja u prostorijama Pravobranilaštva KS održan je sastanak u prisustvu 

Pravobranioca KS, predstavnika Enove i predstavnika Zavoda za izgradnju Kantona Sarajevo na kojem je 

zaključeno da će Zavod za izgradnju Kantona Sarajevo uputiti EBRD-u zvaničan zahtjev za mišljenje.  

Dana 02.06.2022.godine od strane Zavoda za izgradnju Kantona Sarajevo EBRD-u upućen je podnesak 

broj: 02-04-DŽŠ-5229/22 kojim se tražilo mišljenje da li je član 7. Stav 3. Odluke u skladu sa politikom 

EBRD-a.  

Dana 11.08.2022.godine od strane EBRD-a dostavljen je odgovor u kojem se navodi da firma treba primiti 

naknadu po osnovu gubitka prihoda obzirom da se radi o porodičnom biznisu, a načela Politike EBRD-a bi 

se trebala primjenjivati na njih bez obzira na pravni status registracije firme i da se prilikom sačinjavanja 

Odluke, jednostavno nisu mogli predvidjeti različiti slučajevi. 

 




































































































































































































